
Kaartjies beskikbaar by

innibos.co.za

Maak seker jy kom gestewel en gespoor op Saterdag, 5 Julie 2025 na die feesterrein,
want Innibos het vanjaar vir die eerste keer ŉ kykNET Country Konsert. Hierdie hie-ha
lekkerte vind plaas op die kykNET-verhoog en begin om 16:00. Kom skoffel saam met
Country sangers soos Cordelia, Skemer, Franja du Plessis, Ruan Josh en Chris Else.

kykNET Country

Vir die fynproewer is daar hierdie area spesiaal met lekker wyn, lekker kos, lekker musiek
en lekker aktiwiteite. Kom kry wenke by Chef Tiaan hoe om ŉ kaasbord te pak, leer meer
van pasta en hoe om ŉ braaibroodjie te maak. Marinda Engelbrecht gaan jou wys hoe
om geur in jou kos te sit en hoe om olie en souse in geregte te gebruik. Musiek van
uitstaande gehalte gaan hier met lekkerness voorgesit word. Kom luister na sangers
soos Bianca Blanc, Damian Beer, Len Muller asook uitsonderlike plaaslike talent soos
Thapelo Lekoane, Meisie en Wanda Zonke.

Everest Wealth-verhoog by die Wingerd Kuiertuin

Nuwe talent wat die hele land aan die praat het, soos
onder andere ONS, Fran Prins en Tamlyn Wessels
gaan wys waarom hulle op almal se lippe is. Vars, nuut
en vol lekkerness! Ander bekendes wat ook hulle slag
gaan toon, is onder andere Prop, Marno van der
Merwe, Janie Bay en Jakkie Louw!

Lekker nuwelinge en ook
bekendes op die kuierverhoë

Moenie dink dat daar net vanjaar musiek op
die kuierverhoë gaan wees nie. Jy gaan
dalk net straks gehipnotiseer word deur
André die Skreeusnaakse Hipnotiseur. Hy
gaan met drama en hipnose komedie skep
wat jou gaan laat skater van die lag.  Daar
gaan elke dag ŉ halfuur van pure Lag jou
slap met Bibi – Daai Girl! wees. Sy gaan
snaakse karakters in komediesketse
omskep wat jou gaan kraai van die lag.

Ander nuwighede op
die kuierverhoë

Ons vier ons 21ste verjaarsdag en hierdie jaar gaan ons stalletjies oorloop van lekkerness!
 Kom maak 'n draai by die nuwe uitleg van die Bosmol waar die uitstallers die allermooiste
produkte kom uitstal en verkoop en waar kosstalletjies behoorlik drup van lekkerte. Moenie
die uitverkopings mis nie!  Twee maal per dag, vir 21 minute lank gaan al ons kunsuitstallers
asook ons kosstalletjies lekker verrassings vir ons feesgangers aanbied. Jy mag dalk net
halfprys betaal vir daai item wat jy nog altyd wou gehad het ... kom kyk self! Hierdie lekker
winskopies gebeur elke dag om 11:00 die oggend en weer om 16:00 in die middag.

Produkte van topgehalte by stalletjies

Kuierverhoe
..



Laevelder Boma-kuierteater

Kaartjies beskikbaar by

innibos.co.za

Hoekom is daar veiligheidgordels in vliegtuie? Wie het gedink dieretuine is ’n goeie
idee? As die spoedgrens 120 km/h is, hoekom kan my kar 180 km/h ry? Wie is die “hulle”
wat almal altyd van praat? Waarvan word “100% recycled toilet paper” gemaak? In
hierdie satiriese komedie met Wynand van Vollenstee, spreek hy al die dinge aan wat
hom nog altyd uit die slaap hou. Skreeusnaakse karakters probeer antwoorde kry op
hierdie “dieper vrae” van die lewe - met komiese gevolge.

Ek vra ook maar net?

Die Laevelder Boma-kuierteater op die feesterrein bied stukkies teater uit die boonste rakke aan. Hier word feesgangers kuier-kuier aan teater en ander
kunsvorme blootgestel. Kom geniet kort eenmanvertonings, toneelproduksies en interessante onderhoude. Alle vertonings by die Laevelder Boma-kuierteater
is gratis (ingesluit by die hektoegang).

Met Wynand van Vollenstee

Datum en tyd: Do 3 Jul 13:00; Vr 4 Jul 16:00; Sa 5 Jul 14:00

Wian is ’n sosiale media-ster met die grootste getal volgelinge in die land: ’n hele 25
miljoen! Met sy magic tricks en illusies gaan hy jou asem wegslaan en in verwondering
laat. Hy het al vermaak verskaf aan groot name soos Ernie Els, die Springbokke, Formula
1 drywer Estaban Ocon en Mr. Beast het selfs op een van sy video's gereageer.

En vanjaar is hy by Innibos om sy kulkunsies spesiaal vir jou te kom doen.

Wian van den Berg - Sosiale media ster en magician!

Met Wian van den Berg

Datum en tyd: Do 3 Jul 15:00; Vr 4 Jul 14:00; Sa 5 Jul 15:00

LAEVELDER BOMA-KUIERTEATER

Soms moet ons vir ander en onsself lag as dit by voorkoms kom. Dit is moeilik om
objektief na jouself in die spieël te kyk en ander nie te oordeel as haar lipstiffie té pienk of
haar hare té rooi is nie. Die Glam Guru, Hannon Bothma, ken al die antwoorde wat hare,
grimering en velsorg betref. Of jou hare soggens varsgespyker moet lyk of
orkaanbestand moet bly teen die aanslae van die lewe, is Hannon die man met die goue
hande en die kunstige tong. Feesgangers kan gedurende die fees saam met die
HANNONS Direkteure en Glam Guru Aanbieders, Hannon & Christine, by die stalletjie
kom kuier vir persoonlike voorkomskonsultasies.

Hannon (HANNONS) - Beauty for you

Met Hannon Bothma en Christine Steynberg

Datum en tyd: Do 3 Jul 16:00; Vr 4 Jul 12:00; Sa 5 Jul 12:00

Mel die Storieverteller is ’n komediant en katliefhebber, maar op ons fone is sy ’n internet
sensasie. In hierdie vertoning verklap sy wat sy regtig dink van hierdie elektroniese
oerwoud vol honger leeus, ywerige flaminke en ontaktvolle (sw)ape. Gehoorlede kan
interessante stories, danspassies en 'n lied of twee verwag. Daar is plek vir baie lag en
spasie om te dink aan jou eie foonmaniere. Vars, oorspronklik en vrek snaaks.

Internet Sensasie

Met Mel die Storieverteller

Datum en tyd: Do 3 Jul 12:00; Vr 4 Jul 15:00; Sa 5 Jul 16:00

Haar loopbaan as #boerboeltannie was nie haar eerste kennismaking met khaki’s nie. Dit het in Natuurbewaring begin met die
pylstert-likkewaan-vanger, toe in Landbou met die orige jakkalse, later in Waterwese met een wiel van die pad af by die asgate, tot by
Anglo Platinum met Dubai se kamele rykdom.

Tussendeur is sy getroud (nie seker of dit wettig is nie), wat tot Interflora-valskermspring-zoerdoef gelei het. Die kind met die haai-
hang-kas en die doane-drama wat daarop gevolg het, het my as die tipiese-internasionale-dwelm-muil geïdentifiseer. Nogtans, dra
en praat ek steeds trots Khaki! 

Ons Prati Khaki, Ons Dra Dit

Met Matie van Graan

Datum en tyd: Do 3 Jul 14:00; Vr 4 Jul 13:00; Sa 5 Jul 13:00

LAEVELDER BOMA-KUIERTEATER

Kom luister na kenners en neem deel aan Afrimat se aktualiteisgesprekke. Brandpunt-
sake rakende die ekonomie, gemeenskap, politiek en die land gaan onder die loep kom.
Kom word wys, lug jou mening en gesels saam.

Afrimat Openbare Gespreksreeks
saam met Theo Venter

Fasiliteerders: Theo Venter, Kabous Meiring en Lourensa Eckard

Datum en tyd: Do 3 Jul 11:00; Vr 4 Jul 11:00; Sa 5 Jul 11:00

Kom luister na onvertelde staaltjies wat destyds agter die musiekgordyn gebeur het soos
onthou deur die legendariese musiekmaker en vervaardiger Boet Pretorius en Andy
Lubbe, Innibos feesbestuurder. Die bekende Ricus Nel, self ’n storieverteller van formaat,
gaan staaltjies uit sy era vertel. Jak de Priester is die onderhoudvoerder wat lekker met die
manne gaan gesels. Die vertellings is nie net interessant en insiggewend nie, maar gaan
jou ook laat kraai van die lag. Natuurlik gaan daar ook tussendeur musiek gemaak word.
GENOT gespel in hoofletters. Moenie dié eenmalige ATKV-Storievuur-produksie by die
Boma-kuierteater misloop nie.

ATKV- Storievuur

Met Ricus Nel, Jak de Priester, Boet Pretorius en Innibos
feesbestuurder, Andy Lubbe

Datum en tyd: Vr 4 Jul 17:00

Donderdag: 'n Uitgestelde begroting en lae ekonomiese groei. Hoe
nou gemaak?

Met Kabous Meiring, Waldo Krugel en Theo Venter.

Vrydag: Kan daar sin gemaak word uit Trump en die Regering van
Nasionale Eenheid?

Met Lourensa Eckard, Roland Henwood, Prince Mashele en Dawie Roodt.

Saterdag: Kan 'n mens glo wat ons lees en kyk? Die era van valsnuus
en sosiale media.

Met Theo Venter, De Wet Potgieter, Gert van der Westhuizen en
Lourensa Eckard.



ATKV-Boeke-oase

Kaartjies beskikbaar by

innibos.co.za

Die Van der Walt niggies is elkeen vasgevang in hul eie uitdagings na onlangse gebeure …
Lenore worstel met verlies en haar beproewinge oor die afgelope tyd het haar vrese oor
verlating verder verdiep. Bella, wat jonk al wees gelaat is, begeer ’n familie van haar eie en
jaag die ideaal van ’n familie na, maar miskien is daar tog ’n kring liefde vir haar bedoel al lyk
dit anders as haar verwagtinge. Tarien se fokus is só onwrikbaar gevestig op haar geestelike
toewyding dat sy nie besef haar sendelingbestaan het ’n selfopgelegde prys geëis nie.
Miskien lê die antwoorde op haar grootwordplaas ...

Elize Parker

Die ATKV-Boeke-oase is dié plek om te ontspan en kos vir die siel te kry!
Hier kan jy heeldag rustig saam gesels, kuier, koop en luister.

Gesprekleier: Annemarie van der Walt

Datum en tyd: Do 3 Jul 12:30

Bargain Books-Boektafel 
Na die gesprekke met die onderskeie skrywers, sal hulle boeke te koop aangebied word. Die  
Bargain Books-stalletjie is reg langs die ATKV-Boeke-oase, waar daar 'n groot verskeidenheid
boeke te koop aangebied word.

ATKV-BOEKGESPREKKE

Bekende en geliefde skrywers verklap elke dag hul skryf- en ander geheime tydens die ATKV-Boekgesprekke. Kom maak kennis, luister na wat hulle inspireer en laat jou boek teken!

Waar doringbome sing uitgegee deur
Penguin

Francois van Coke, die voorsanger van die omstrede rockgroep Fokofpolisiekar, vertel in
hierdie biografie in sy eie stem aan Annie Klopper die gebeure wat hom oor die jare as mens
en musikant gevorm het. Sy stories is by tye skreeusnaaks, ander kere verstommend,
skokkend of indrukwekkend. Dit vermaak en ontroer. Francois se perspektief op alles word
gebied: van die Eisteddfodbeoordelaars wat hom op die ouderdom van ses ’n “streep” vir sy
sang gegee het – nie eens eervolle vermelding nie – tot sy opgang in Fokofpolisiekar en Van
Coke Kartel, sy deurbraak as solokunstenaar met die liedjie Toe vind ek jou en sy rol as afrigter
op The Voice. Minder bekende en onbekende verhale word ook vertel oor wilde partytjies en
vuisgevegte, bedwelmde aande, desperate dae, nagte in tronkselle, detoks en soberheid.
Daar is ook sy groot liefde, Lauren, en die geboorte van sy kinders wat sy lewe verander het.
Dít is sy stories, hoe hý dit onthou.
Annie Klopper is ŉ skrywer, taalpraktisyn en oud-musiekjoernalis. In 2011 het sy Biografie van
ŉ Bende oor die rockgroep Fokofpolisiekar vrygestel. Daarna het sy ŉ doktorale studie oor
Afrikaanse rap-musiek voltooi. Haar gedigte verskyn in verskeie publikasies. Haar roman, Die
tragiese saak van Pamina Vermaak, is in ’n fliek omskep.

Francois van Coke
en Annie Klopper

Gesprekleier: Sanett Oosthuizen

Datum en tyd: Do 3 Jul 14:00

Hoe ek dit onthou uitgegee deur NB
Uitgewers

Tussen die mooi landskappe van Caledon ontvou ’n ondenkbare tragedie. Deveney Nel, ’n talentvolle 16-jarige, se lewe eindig skielik op 7
Augustus 2024, en die gemeenskap, saam met die res van die land, is geruk. Julian Jansen, skrywer van topverkoperboeke soos Moord op
Stellenbosch, ondersoek die gebeure wat gelei het tot dié tragedie en die drie kinderslagoffers wat deur die stelsel gefaal is: Die 17-jarige
seun, wat vier jaar tevore aangekla is van die verkragting van ’n 11-jarige meisie; hierdie getraumatiseerde meisie, wat moes toekyk toe die
seun steeds aan sy ouers se toesig oorgelaat word sonder enige staatsintervensie; en Deveney, wat hy vermoor het by sy nuwe skool, waar
niemand van sy verlede geweet het nie. As misdaadverslaggewer vir Rapport, het Julian Jansen van die begin af oor die saak geskryf. Hy
benut sy uitgebreide kontakte binne die polisie, sowel as onderhoude met vriende en familie, om die gebeure te rekonstrueer en om die
vermoorde Deveney Nel te eer. Kom luister na hierdie bekroonde ondersoekende joernalis se insig oor moordsake en waarom daar so baie
moorde op Stellenbosch is. Hy is die skrywer van die topverkoperboeke Die De Zalze-moorde, Seuns sonder pa’s en Moord op Stellenbosch.
Hy woon in Strand, Kaapstad.

Kaartjies beskikbaar by

ATKV-BOEKGESPREKKE

Maklik met Marinda bevat nostalgiese huiskos, sonder fieterjasies of vreemde bestanddele
wat jy in ’n japtrap kan berei. Al die immergroen gunstelinge vir skaap- en beesvleis, hoender,
vis, vark, brood, rys, randrekkerpastas, sappige bykosse, soettandgenot en gebottelde slaaie,
souse en konfyte is daar. Die staatmakerresepte is in doodeenvoudige stappe vir elke
kosliefhebber, vir elke dag se gebruik.

Marinda is ’n voorslag in die kombuis en hou nie van vaal kos nie, selfs afval moet met ’n
bietjie kleur voorgesit word. Sy was die aanbieder van die gewilde kosprogramme Maklik met
Marinda en Laat die potte prut op VIA, DStv-kanaal 147. Dit is haar vierde kookboek dié.

Marinda Engelbrecht

Gesprekleier: Sanett Oosthuizen
Datum en tyd: Vr 4 Jul 12:30

Maklik met Marinda uitgegee deur NB
Uitgewers

’n Jong man, pas afgestudeer, begin sy loopbaan by ’n kleinerige apteek in Bloemfontein.
Maar hy is gou ontnugter met sy lot – is hierdie sinlose bestaan al wat vir hom voorlê vir die
volgende sestig jaar? Wanneer hy toevallig afkom op die geskrifte van die vyftiende-eeuse
mistikus Thomas À Kempis, begin hy eensklaps droom oor ’n asketiese lewe as monnik,
iewers verafgeleë en afgesonder – weg van geldmaak en ambisie. 

Op die vooraand van sy reis na ’n klooster in die Franse Alpe, ontdek die jong apteker hy het
’n verlangse oom wat self ’n Katolieke priester geword het, wat nou as afgetredene woon in
die hartjie van Parys. So begin ’n kosbare vriendskap tussen ’n bejaarde pater in Parys en ’n
ietwat verlore siel uit die Vrystaat. Dit is ’n teer roman oor die soeke na identiteit, na vrede en
betekenis, maar bowenal oor ’n pelgrimstog na aanvaarding van die self.

Johannes de Villiers

Gesprekleier: Hancu Louw
Datum en tyd: Vr 4 Jul 14:00

Op pad na ’n klooster in die sneeu uitgegee
deur NB Uitgewers

Julian Jansen Gesprekleier: Annemarie van der Walt

Datum en tyd: Sa 5 Jul 12:30

Die moord op Deveney Nel uitgegee deur NB Uitgewers

ATKV-BOEKGESPREKKE

ANDER LEKKERTES BY DIE ATKV-BOEKE-OASE

’n Boek is vir die siel soos wat ’n slypsteen vir ’n swaard is. Innibos vereer vanjaar geliefde
skrywer, Dana Snyman. Hy noem homself ŉ storiesmous, maar is veel meer – hy skryf
rubrieke, kortverhale, eenmanvertonings, romans en het selfs sy eie televisiereekse gehad.
Dana Snyman is volksbesit en sy skryfwerk is toeganklik vir die breë publiek.  ŉ Hele program
met Wilhelm van der Walt, Stephanie Baartman, Eugené Wait en Lizanne Barnard is rondom
sy skryfwerk opgestel. Daarmee wil Innibos net sê: Dankie, Dana, vir al die genot wat jou
skryfwerk die leser oor die jare verskaf het.

Dankie Dana!

Gesprekleier: Annemarie van der Walt

Datum en tyd: Sa 5 Jul 16:00

Dana Snyman Vereringsgeleentheid

'n Hartsgesprek gebeur oor 'n koppie tee. Hierdie gewilde kykNET-program Koppieteefontein is
al in sy 7de seisoen en steeds is die kykers gek daarna. Nou kan feesgangers eerstehands ervaar
hoe daar oor 'n koppie tee uit Jak de Priester se pragtige teepotte gekuier word. Hy gesels met
Glam Guru se Hannon Bothma. Om na foto's te kyk wat deur die loop van die gas se lewe
geneem is, maak hierdie onderhoudvoering nog meer spesiaal. "Om met ’n koppie in die hand
tee te kuier, kom 'n mens werklik by die ware emosies en gevoelens van die gas uit," sê Jak. 

Die interessante unieke teepotte wat Jak aan die einde van elke program aan sy gaste gee, gaan
ook by Innibos uitgestal en te koop aangebied word. Kom loer in by Koppieteefontein by die
ATKV-Boeke-oase waar ons lief is vir Afrikaans en kuns en kultuur, waar jy kan koop en kuier en
lekkerkry en dalk net nuwe vriende maak.

Koppieteefontein

Datum en tyd: Sa 5 Jul 14:00

Jak de Priester gesels met
Hannon Bothma

RSG saai vanjaar van die Innibos Feesterrein by Hoërskool Bergvlam uit. Kom luister en gesels
saam met Eloise Cupido Donderdag en Vrydag tussen 10:00 en 11:30 by die ATKV-Boeke-
oase en kom maak Willem Pelser se Spitstyd tussen 15:00 en 17:00 mee. Saterdag is daar ’n
spesiale RSG-Leefstyl uitsending van 10:00 tot 12:00 met Sue Pyler-Slabbert.

Kaartjies beskikbaar by

ATKV-BOEKGESPREKKE

RSG-Lekkertes

10:00 tot 11:30 RSG Regstreekste uitsending:
Intussen met Eloise Cupido
15:00 tot 17:00 RSG Regstreekste uitsending:
Spitstyd met Willem Pelser

Datum en tye: Donderdag 3 Julie

10:00 tot 11:30 RSG Regstreekste uitsending:
Intussen met Eloise Cupido
15:00 tot 17:00 RSG Regstreekste uitsending:
Spitstyd met Willem Pelser

Vrydag 4 Julie

10:00 tot 12:00 RSG Spesiale Leefstyl-uitsending met
Sue Pyler-Slabbert.

Saterdag 5 Julie

Praktiese Klankskool met RSG by Innibos

Datum en tyd: Vrydag 4 Julie om 12:00

Aanbieders: Kobus Burger & Estel de Beer

Venue: Klas G3 ATKV-Boeke-oase
Ontdek die Magiese Wêreld van Klank!

Sluit aan by RSG se opwindende
klankskool, 'n unieke ervaring vir oud en
jonk waar ons die krag en kreatiwiteit
van klank gaan illustreer. Hierdie
praktiese werksessie sal jou anders laat
dink oor hoe klank jou verbeelding kan
prikkel en stories tot lewe bring.

WAT OM TE VERWAG:
30 minute van klankverwondering– 'n verkenning van verskeie aspekte van klank:

Hoe klank 'n storie tydloos maak.
Die rol van klank in persoonlike en kreatiewe groei.
Hoekom klank 'n bekostigbare en toeganklike medium is, selfs as jy jou eie potgooi wil
skep.

30 minute demonstrasie – Kyk en luister hoe klank werklik werk met interaktiewe
voorbeelde:

'n Boekvoorlesing wat woorde tot lewe bring.
Die uitdaging van lomp sinne en hoe dit verbeter kan word.
Die krag van klankdrama in aksie.

Kom toets jou stem! – Doen 'n praktiese stemtoets en ontdek jou eie stemvaardighede.

Musieklekkertes by ATKV-Boeke-oase

As jy 'n aspirant-omroeper, stemkunstenaar, 'n storieverteller, of net 'n klankliefhebber is,
hierdie werksessie bied 'n dinamiese en interaktiewe geleentheid om die wonders van klank
eerstehands te ervaar. Kom leer, luister en eksperimenteer met klank saam met RSG se
kenners! Beperkte plekke beskikbaar. SMS Klankskool, jou naam en van na 082 879 9333
as jy dit wil bywoon. Jy sal dan in kennis gestel word as daar nog plek is.

Tussen die boekgesprekke deur gaan daar heerlike musiek
gemaak word. Kunstenaars soos Meisie, Damian Beer, Skemer,
Frazer Barry, Jack & June en Len Muller gaan hier optree.



Met David Dee

Daar is 'n hele storiedorp om te ontdek by Woelwaters wat gaan sorg vir die
grootste boeke-pret ooit. Die kleingoed gaan saam met Feetjie Fuchia na drie
storiehuise krôl om na verskillende lekker-voorlees-stories te luister. Elke
aandoenplek word in 'n fantasiewêreld omskep om by die spesifieke boek te
pas en sal die kinders se verbeelding aangryp. Daar is min dinge wat betower
soos 'n regte egte storie. Boeke maak slim , en slim ouers weet dit. Daar gaan
ook klein bederfies wees wat die kleinspan in hulle goeters-sakkie kan plaas.
Die Storiekrôl word deur die ATKV geborg en beloof ŉ besondere ervaring vir
die kleinspan te wees.

Mopani Woelwaters

innibos.co.za

Hierdie splinternuwe poppekas-konsert handel oor twee
veldmuise in boer Jakkie se huis. Felias is ’n slim, lang, maer
muis met ’n brilletjie en Pokkel ’n kort, ronde, jong muis met ’n
groen hoedjie op sy kop. Pokkel wil weet waar melk, koffie,
plastiek en die suiker vandaan kom. Felias staan bont om te
verduidelik en dan moet hulle ook nog die honger kat dophou!
O ja, en daar is sowaar ’n pratende donkie ook! Snaaks,
oorspronklik met hope pret. Stemme deur Lizz Meiring,
Hannes Brummer en Richard van der Westhuizen.

Felias en Pokkel

Mopani Woelwaters is die ideale plek waar die kleinspan kan kom speel en hulle gate uit geniet. ’n Propvol vermaakprogram met baie pretaktiwiteite word van 11:00 tot 17:00 aangebied en dit
is heeltemal verniet! Toegang tot Woelwaters is gratis.

Met Jakkie Louw en Clarissa Jooste

Optreetye: Do 3 Jul 14:00; Vr 4 Jul 15:00
Hierdie opwindende nuwe bordspel deur Jakkie Louw is om
kinders op ’n prettige en interaktiewe manier te leer van
Bybelkarakters en -verhale. Hierdie speletjie kombineer die
opwinding van spel met die rykdom van Bybelse onderrig. Die
spel is vermaaklik, maar terselfdertyd opvoedkundig met die
fokus op waardes soos samewerking, respek en die
belangrikheid van geloof. Hierdie spel is ’n avontuur wat kinders
help om 'n liefde vir die Bybel te kweek. Dit is ’n waardevolle
toevoeging tot enige gesinsaktiwiteit en 'n wonderlike manier
om die volgende generasie te inspireer.

KARjakker deur die Bybel
Met Clarissa Jooste

Optreetye: Sa 5 Jul 14:00

David Dee is die Laeveld se eie snaakse kul- en
verhoogkunstenaar. Hy bied elke dag ŉ nuwe
opwindende vertoning vir die kleinspan aan wat hulle na
hulle asems sal laat snak. Met sy skerp humorsin vermaak
hy oud en jonk. Verwag kulkunsies, ballonne en kom staan
in verwondering hoe hy ŉ spul balle in die lug hou! Kom
kuier saam met David Dee – jy sal nie ŉ oomblik verveeld
wees nie. Topvermaak uit die boonste rakke!

David Dee Magic

Optreetye: Do 3 Jul 15:00; Vr 4 Jul
14:00; Sa 5 Jul 15:00

ATKV- Storiekrôl
Met Marlene du Toit en Wendy Byneveldt

Optreetye: Do 3 Jul 11:00; Vr 4 Jul 11:00;
Sa 5 Jul 11:00

Olliebolpret Tye waarop oliebolle versier
gaan word: Do 3 Jul 13:00;
Vr 4 Jul 13:00; Sa 5 Jul 13:00

Wat is nou lekkerder as 'n oliebol? Dis reg. Om ’n oliebol te versier.
Hier kry die kleinspan die geleentheid om self hulle oliebolle mooi
te maak met allerhande goedjies soos versiersuiker, blinkertjies en
Smarties! En die heel lekkerste is natuurlik om na die tyd te smul
aan die oliebol wat jy self versier het!



BUCO

Tussendeur die vertonings is daar natuurlik
tyd om lekker te speel op die springkastele en
om Fun Galore se klimrame te beproef en hulle
duursame speelgoed uit te toets. Hierdie
veelsydige speelgoed word ook te koop
aangebied. Gesonde liggaamlike aktiwiteite
om die kinders mee besig te hou.

Heeltyd speeltyd!

Die ATKV Laeveld-tak bestuur Woelwaters se aktiwiteite en ouers kan hul kinders met ’n
geruste hart hier in die bekwame hande van hierdie knap span laat. Kleintjies moet in- en
uitgeteken word, maar die groter kinders is welkom om te kom en gaan soos hulle wil. 
 
’n Kinder-oppasdiens is ook daagliks beskikbaar. Ouers wat graag ’n produksie wil bywoon
of net in vrede tussen die stalletjies wil gaan stap, kan gerus van hierdie diens gebruik
maak. Vir die kleinspan wat ingeteken is, is daar tydens middagete heerlike eetgoed
beskikbaar – moontlik gemaak deur SUNBAKE. Daar is ook ’n aand-oppasdiens. ’n Kinder-
DVD, inkleurgoed en speletjies hou die kleingoed besig en daar is matrassies waarop hulle
kan slaap. Bekwame personeel sien na die kleintjies om teen ’n billike tarief. 

Vir enige navrae skakel 082 321 6311

KINDER-OPPASDIENS OP DIE FEESTERREIN

Kaartjies beskikbaar by

innibos.co.za

MOPANI WOELWATERS

Innibos Kunsklasaanbieding

Kom sluit by ons aan vir ’n keramiek-werkswinkel waar jy jou eie unieke bak of item kan maak
met die gebruik van ŉ verskeidenheid vorms. Jy kan een glasuurkleur kies en ons sal die stuk
vir jou voltooi en in die oond bak. Vir feesgangers van elders is daar ŉ koerier-aflewering
beskikbaar teen R100. Slegs 10 plekke beskikbaar. Die eerste 5 plekke wat bespreek word se
toegangskaartjie na die feesterrein is ingesluit. Bespreking word met betaling bevestig.
Bespreek direk by Zelmari by 073 138 7387 voor 15 Junie 2025.

Keramiek-werkswinkel: Maak jou eie bak of uitpakbord

Datum en tyd: Do 3 Jul vanaf 10:30-12:30; Sa 5 Jul 14:00-16:00
Venue: T3 Hoërskool Bergvlam
Koste: R500 
Aangebied deur - Zelmari van Schalkwyk van Kriate Ceramics & Experiences

Kom kuier by BUCO Nelspruit se stalletjie in klas T3. Daar word
ŉ wye verskeidenheid kunsklasse aangebied, maar ook alles
wat nodig is vir die kunsvlyt-liefhebber. Produkte wat die doen-
dit-self-foendi sal verstom, sal te koop aangebied word: van
Tork Craft-produkte en hars (resin) tot by mica-poeiers en
kruitverf. Hierdie nuwe toevoeging tot die feesterrein bied ŉ
groot verskeidenheid vir die ernstige kunsvlyter en stokperdjie-
verslaafde. Die produkte gaan deurlopend gedemonstreer
word. Bekwame personeel gaan feesgangers met raad en
daad bystaan. Bring jou beursie saam en kom koop lekker!

Onthou!
Mopani Apteek is net die plek waar jy alles kry wat woelwatertjies benodig: van doeke en
bottels tot medisyne en pleisters om daardie seerplekkies te dokter.



Innibos Kunsuitstalling

Kaartjies beskikbaar by

innibos.co.za

Hamerblomme-werkswinkel vir beginners

Om blomme met ‘n hamer te slaan, is ŉ Japannese tegniek (Tatakizome) waardeur patrone
op papier of materiaal geskep word deur vars blomme met ŉ hammer te slaan. Die papier en
materiaal word vooraf met spesifieke chemikalieë behandel wat die langdurigheid van die
patrone verseker. Die tegniek gaan op ŉ groot verskeidenheid materiale beoefen word: van
papier tot egte linne en katoen. Elke persoon neem ten minste 7 stukke kuns huis toe. Slegs
10 plekke beskikbaar. Die eerste 5 plekke wat bespreek word se toegangskaartjie na die
feesterrein is ingesluit. Bespreking word met betaling bevestig. 
Bespreek direk by Annelie by 082 958 3614 voor 15 Junie 2025.

Datum en Tyd: Do 3 Jul vanaf 14:00 - 16:00
Venue: T3 Hoërskool Bergvlam
Koste: R400
Aangebied deur Annelie Mans -The Creative Club

Tekstuurblom kunswerkswinkel

Doen dit self! Skep jou eie tekstuurpasta- verf en maak ŉ
pragtige kunswerk vir jou huis. Kom leer die maklike en
goedkoop resep sodat jy vir jouself na hartelus kunswerke kan
skep. Slegs 10 plekke beskikbaar. Die eerste 5 plekke wat
bespreek word se toegangskaartjie na die feesterrein is
ingesluit. Bespreking word met betaling bevestig.
Bespreek direk by Annelie by 082 958 3614 voor 15 Junie
2025.

Datum en Tyd: Vr 4 Jul vanaf 14:00 - 16:00
Venue: T3 Hoërskool Bergvlam
Koste: R450
Aangebied deur Annelie Mans van The Creative Club

Koppieteefontein is die hoog suksesvolle
onderhoudsprogram aangebied deur sanger, liedjieskrywer
Jak de Priester en reeds in die 7e seisoen op kykNET. Wat die
program ekstra spesiaal maak, is die unieke teepotte wat Jak
vir sy gaste gee as eerbewys vir hulle enorme bydrae tot
Suid-Afrikaanse en Afrikaanse kultuur. Die teepot word die
simbool van vooruitstrewendheid en kreatiwiteit. Dit is ’n
kunswerk op sigself. Jak de Priester bring ’n uitstalling met
100 unieke teepotte na die fees wat die 100 jaar van
Afrikaans vier. Dit sal die grootste en enigste teepot-
uitstalling wees - eksklusief by Innibos. Elke teepot is uniek
geskep deur die kreatiewe Jak de Priester wat self die
kunswerke gedoen het. Hierdie besondere teepotte is te
koop. Kom kies jou teepot uit die versameling en gryp die
geleentheid aan om iets moois en kosbaar te kry wat jy vir
nageslagte kan bewaar. Jou eie stukkie Afrikana.

Daar is Afrikaans in my tee

Datum en tyd: Do 3 Julie tot Sa 5 Julie 2025
Uitstalling deur Jak de Priester
Bergvlam Hoërskool Restaurant

INNIBOS KUNSKLASAANBIEDING

Keramiek bisque-verfwerkswinkel

Kom verf you eie keramiek bisque koppies. Kies uit
verskillende style en versier jou koppies met die borrel-
verf-tegniek. Jy kies jou eie kleur glasuursel. Vir
besoekers van buite Mbombela is daar ŉ koerierdiens
teen R100 om jou gebakte koppie weer by jou terug te
besorg. Voltooiingstyd is ongeveer 6-8 weke. Slegs 10
plekke beskikbaar. Die eerste 5 plekke wat bespreek
word se toegangskaartjie na die feesterrein is ingesluit.
Bespreking word met betaling bevestig. Bespreek direk
by Deirdre by 072 413 8162 voor 15 Junie 2025.

Datum en Tyd: 4 Jul vanaf 10:30 - 12:30; 5 Jul 10:30 – 12:30
Venue: T3 Hoërskool Bergvlam
Koste: 2 koppies @ R500 of 1 koppie @ R300
Aangebied deur Deirdre das Neves van Clay&Coffee.


